
Ríomhphoist: dobharns@gmail.com


17ú Aibreán

Meastóireacht Scoile Uile (Whole School Evaluation)
Fuaireamar fógra Déardaoin seo caite gur roghnaíodh ár scoil le cur san áireamh sa chlár cigireachta reatha. Bhí an MSU deireanach ag an scoil i 2006. Beidh an chigireacht ar siúl ón Luan 29ú Aibreán go dtí an 1ú Bealtaine. Mar chuid den chigireacht, beidh suirbhé ar líne le líonadh ag tuismitheoirí fosta. Seolfar é seo chuig tuismitheoirí inniu chomh maith. Ní mór an suirbhé a bheith críochnaithe faoin Aoine an 26 Aibreán. Beidh suirbhé ar líne ag gach páiste ó rang a trí go rang a sé le comhlánú ar scoil le linn na cigireachta. Beidh an cigire ag iarraidh cloisteáil chomh maith ó dhaltaí faoina gcuid foghlama. Roghnófar tuairim is deichniúr ón scoil le bheith páirteach sa ghrúpa fócais seo. Teastaíonn do chead agus cead do pháiste le páirt a ghlacadh anseo. Ní ainmneofar aon pháiste nó na freagraí a thug siad in aon tuairisc. 

An Seomra Céadfach
Ghlac daltaí ó rang a trí agus rang a ceathair páirt i scipatón Dé hAoine seo caite i siopa Mace i gCroithlí. Bailíodh €280 ar an lá. Ba mhaith linn buíochas a ghabháil le Clann Uí Dhónaill as a gcuid ama agus cuidiú ar an lá. Fuaireamar síntiús flaithiúil eile fosta ó ghnó áitiúil agus fágann sin gur €6295 an t-iomlán atá againn. 

Dul suas an Earagail.
Tá daltaí rang a cúig agus rang a sé ag dreapadh leath bealaigh suas an Earagail amárach an 18ú Aibreán. Tá sé seo mar chuid de thionscadal Pháirc Náisiúnta Ghleann Bheatha a raibh siad páirteach ann i mbliana. Ba chóir dóibh cóta agus bróga siúil cearta a chaitheamh. Baileoidh an bus ón scoil iad ag 9:30 agus beidh siad ar ais arís thart ar meán lae. 
Comórtas Muintearas san Amharclann
Ghlac páistí ón scoil páirt sa chomórtas ar an Déardaoin seo caite. Ba mhaith liom comhghairdeas a dhéanamh le dráma rang a trí agus a ceathair as gradam a bhuachan. Bhuaigh Béibhinn, Claire agus Ella gradam as a gcuid aisteoireachta. Bhuaigh Fiadh ó rang a haon duais sa rannóg scéalaíochta. Maith sibh uilig. 

Memory Lane
Bhí an grianghrafadóir istigh inné agus ghlac sé grianghraif aonair, teaghlaigh agus grianghraf ranga de na naíonáin bheaga agus rang a sé. Ba cheart go mbeadh na grianghraif againn taobh istigh de sheachtain nó dhó.

Trastíre
Bhí ceithre fhoireann ag an scoil san iomaíocht sa trastíre Dé hAoine seo caite. Comhghairdeachas do ghirseachaí rang a trí agus rang a ceathair as bonn cré-umha a bhuachan agus do ghirseachaí rang a cúig agus rang a sé a tháinig ar ais le bonn airgid. D’éirigh le gasúraí rang 3 agus 4 bonn cré-umha a bhuachan chomh maith. Táimid chomh bródúil asaibh. 

Snámh
Tá rang a haon agus rang a dó ag tosú ar cheachtanna snámha ar an Chéadaoin 8ú Bealtaine. Sé cheacht a bheidh ann san iomlán (dátaí 8ú , 15ú, 22ú, 29ú Bealtaine, 5ú agus 12ú Meitheamh). 

Beidh na ranganna snámha a thabhairt in Óstán na Cúirte faoi stiúir na dteagascóirí snámha ansin.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Aoine 7ú Meitheamh. 

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D




Lá Spóirt na Scoileanna
Beidh an lá spóirt do na scoileanna ar siúl i bPobalscoil Ghaoth Dobhair ar an 23ú Bealtaine idir 11-12:30 i.n. Beidh daltaí ó rang a  trí go rang a sé ag glacadh páirte.


Le gach dea- ghuí,
                           Pól Ó Fearraigh, Príomhoide

